
ContributeurLagnena, Michela

Texte
Transcription diplomatique
Plus ie me ſens pour toy viure en ardeur,
Plus ie te fais de mon cœur ſacrifice :
Plus ie pourſuy d'vn vray amant l'office,
Et plus ie penſe en amour trouuer d'heur :

Plus ie te voy conſommer en froideur,
Plus ie te voy à mes vœuz mal propice,
Plus ie te voy deſdaigner mon ſeruice,
Et en ma haine appuyer ta grandeur.

D'vn chault, d'vn froid, prennẽt noz cœurs paſture.
Mon feu ſe voit, & ta glace eſt cognue.
Ce nonobstant dame, qui tant m'es dure,

Vueilles ou non, ma longue continue
(Ainſi que l'eau) fera que ta froidure
Par ma chaleur s'exhalera en nue.

Description & Analyse du texte
GenrePoésie
FormeSonnet
VersDécasyllabe
RimesABBA ABBA CDC DCD
SujetsServitude amoureuse vs cruauté dame aimée

Les mots clés
pièce lyrique, Sonnet

